
				এই পাতাটির মুদ্রণ সংশোধন করা প্রয়োজন। 
কাৰ্য্য-বিবরণী NOS
৫। শ্ৰীযুক্ত রাখালী শস বন্দ্যোপাধ্যায় সারনাথের নবাবিষ্কৃত বৌদ্ধস্তুপ মন্দির, ভাস্কৰ্য, মূৰ্ত্তি প্ৰভৃতির অনেকগুলি ফটোগ্রাফ প্ৰদৰ্শন করিলেন ও নবাবিষ্কৃত প্ৰাচীন খোদিত লিপি দেখাইলেন, প্ৰদৰ্শনের সঙ্গে প্ৰত্যেক চিত্রের ও লিপির সংক্ষিপ্ত বিবরণ দিলেন। ঐ সকল প্ৰাচীন বৌদ্ধনিদর্শন সম্প্রতি আবিষ্কৃত হইয়াছে ও অদ্যাপি কোথাও তাহার বিবরণ বাহির হয় নাই। [ সাহিত্য পরিষৎ-পত্রিকায় ঐ সকল নিদর্শনের ও খোদিত লিপির চিত্র-সহ বিবরণ প্ৰকাশিত হইবে। ] সম্পাদক রাখাল বাবুর এই নূতন আবিষ্কার প্রদর্শনের জন্য আনন্দ প্ৰকাশ ও কৃতজ্ঞতা প্ৰকাশ করিলেন ।
৬। শ্ৰীযুক্ত পঞ্চানন বন্দ্যোপাধ্যায় বি, এ “প্রাচীন হিন্দু ও পারসিক জাতির সাদৃশু” . সম্বন্ধে মনোজ্ঞ প্ৰবন্ধ পাঠ করিলেন । এই প্ৰবন্ধে লেখক প্ৰাচীন পারসিক ও ভারতীয় আৰ্য্যগণের ভাষাসাদৃশ্য ও আচারগত এবং উপাসনা প্ৰণালী-গীত বিবিধ সাদৃশ্য প্রদর্শনের পর মুসলমান বিজয়ের পর পারসিক জাতির বোম্বাই আগমনের বিবরণ দিয়াছেন। ভারতবর্ষে আগত পারসিকগণ যে সংস্কৃত শ্লোকে তদানীন্তন স্থানীয় রাজাকে অভিনন্দন করিয়াছিলেন, সেই শ্লোক গুলি প্ৰবন্ধ মধ্যে নিবন্ধ ছিল। তৎপরে বর্তমান পারসিক সমাজের আচার ব্যবহার ও উপাসনাপদ্ধতি ’প্ৰভৃতির সবিস্তর বর্ণনা করিলেন । পারসিকদিগের উপনয়ন, বিবাহ ও অস্থ্যেষ্টিক্রিয়ার বিশেষ বিবরণ থাকায় প্ৰবন্ধ বিশেষ কৌতুহলাজনক হইয়াছিল। লেখক বোম্বাই বাসকালে কোন পারসী ভদ্রলোকের বিবাহস্থলে উপবিষ্ট হইয়া বিবাহের অনুষ্ঠান ও স্ত্রী-আচার প্রভৃতি সমস্ত দর্শন করিয়াছিলেন। হিন্দু আচারের সহিত কোন কোন বিষয়ের সাদৃশ্য ও বৈসাদৃশ্য ছিল তাহার আনুপূর্বক বর্ণনা প্ৰবন্ধ মধ্যে ছিল।
মহামহোপাধ্যায় শ্ৰীযুক্ত সতীশচন্দ্ৰ বিদ্যাভূষণ শ্ৰীযুক্ত রাখালদাস বন্দোপাধ্যায়কে ধন্যবাদ দিয়া । “ধামেক’ ও ‘সারনাথ’ এই দুই নামের উৎপত্তি সম্বন্ধে মত প্ৰকাশ করিলেন । “ধামেক” সম্ভবতঃ ধৰ্ম্ম-সত্র ও সারনাথ নাম শারঙ্গনাথ হইতে উৎপন্ন। তিব্বতীয় ভাষায় বুদ্ধের মূগরাজ
রূপধারণের উপাখান আছে, উহাতে শারঙ্গনাথের নাম পাওয়া যায়। বারাণসীতে মৃগদাবে বৌদ্ধধৰ্ম্ম-প্রচারিত হইয়াছিল। 电 , , ,
তৎপরে শ্ৰীধুক্ত পঞ্চানন বন্দ্যোপাধ্যায়ুকে তাহার প্রবন্ধের জন্য ধন্যবাদ দিয়া বলিলেন, প্ৰাচীন আৰ্য্যজাতির বাসস্থান . ভারতবর্ষে কোথাও ছিল, এ মত সন্দেহজনক । ইউরোপীয় জাতিগণের ও ভারতীয় আৰ্য্যগণের সহিত সাদৃশ্য দেখিয়া ভারতবর্ষের বাহিরে কোথাও বাসস্থান ছিল, এই অনুমান সঙ্গত বোধ হয় । প্ৰাচীন পারসিকদিগের সহিত সেমিটিক জাতির সাহচর্য্যে ও আদান প্রদানে অনেক সেমিটক ভাব পারসিকদিগের মধ্যে প্রবেশ করিয়াছিল।
তৎপরে সভাপতি মহাশয় বক্তাদিগকে ধন্যবাদ জ্ঞাপন করিলে সভাপতি মহাশয়কে ধন্যবাদান্তে সভা ভঙ্গ হইল ।
শ্ৰী রামেন্দ্ৰব্ৰুন্দর ত্ৰিবেদী শ্ৰীসুরেশচন্দ্ৰ সমাজপতি

